
Francois: “Die werk het net eenvoudig vir tiendubbel en ons hardloop teen ’n pas wat slegs deur God se krag moontlik is. Baie dankie vir elkeen wat ook vir René se gesondheid gebid het die afgelope tyd. Sy kan nie regtig in die bed bly nie ( dink ook nie sy wil iets mis nie!), maar op hierdie stadium gaan dit al baie beter en sy voel baie sterker. Wag, sy wil self praat, ek gee oor vir haar!!!”

René: “Liefste Kruispad Konings en al my vriende, ek voel sommer stukke beter. Dis seker maar die ouderdom wat ook inskop, hehe! Die ou longe is maar verwaarloos oor die jare, want mens rus mos nie en wag nie dat jy gesond is nie, maar God het vir my ’n dokter en sy vrou gestuur wat Jesus voluit dien en hulle kyk mooi na my. Ons het nie ’n mediese fonds nie en hulle behandel my gratis..dankie julle twee!! Dis net die ou skildklier wat dalk nog moet waai, maar ek weet dat Jesus dit ook sal uitsort! My ou liewe, dierbare man, jy moet dit rustig vat. Ek gaan jou nog wys wat steek in hierdie blond!! Prys die Here!”
FCCA Pastors Conference Pretoria 11 June 2011
Ons het ons 2de pastore konferensie vir 2011 van FCCA bygewoon en wil sommer vir Pres Thys van Rensburg baie dankie sê vir die voorreg om die praise & worship te kon doen. Ons het werklik die Here se salwing ervaar die oomblik toe al hierdie manne en vroue van God eendragtig saam aanbid het. Ons besoekende pastore van Nigerië het ons ook gebless met awesome Woord bediening. O ja, toe nooi hulle ons Nigerië toe vanaf 18 Julie tot 2 Aug, maar met ons stywe dagboek en René wat nog eers moet sterker word, het ons dit eers uitgestel tot ’n volgende geleentheid. Thank you Bishop Williams for the invitation and we trust that we will be visiting you soon in Nigeria!!
Ons wil van hierdie geleentheid gebruik maak om ook vir Dr Leon Meyer en sy vrou Lize Meyer te verwelkom as pastore in FCCA. Hulle is georden onder FCCA op 11 Junie en hulle doelwit is om regoor die wêreld te begin locum, maar terselfdertyd ook die Boodskap van Hoop uit dra! Hulle assosieer ook met Kruispad Bedieninge en ons bied vir hulle geestelike beskerming en ondersteuning.
Kruispad, Stunters & Bomb Shelter!! [image: image8.jpg]


Zambesi Mall 12 Junie 2011

Die wat bibberend koud in Pretoria en ons moes al 6H00 opgespring het om al die klanktoerusting ens op te slaan vir ons diens 09H00 by die Zambesi Mall!

Ons was bevoorreg om vir Tony & Jackie Steyn en Leon Werner  saam met ons te hê wat die Praise & Worship gedoen het vir die dag. Tony is ’n uitstekende sanger wat al as klein seuntjie saam met Tommy Oliver die liedjie Daddy Daddy opgeneem het. Hy het ook ’n tyd terug saam met Pieter Coffee ’n CD uitgebring (More of You). Tony ’n jarelange vriend van Francois het ook sy hart vir Jesus gegee het so ’n paar jaar gelede en glo my hulle was twee bitter stout mannetjies bymekaar! Nou ja, die twee vrinne is nou weer bymekaar, maar hierdie keer gaan hulle voluit vir The King of Kings! Tony en Jackie bly in Pretoria en is ook beskikbaar vir bediening. Kontak Tony of Jackie by 072 058 8883. Ons hoop ook om hulle by ons Jubilee Vrouekamp te sien hierdie jaar!

Hierdie dag was deur God geseën! Ons het saam met Stunters 4 Christ en Ps Cobus Siebrits van ons Pretoria Bikers Church bedien en dit wat net wonderlik om te sien hoe siele vorentoe stroom in die teerpad om hul lewens vir Jesus Christus oor te gee! Klubs en ministries van regoor die land het skouer aan skouer agter hierdie nuwe bekeerlinge gestaan om hulle te bedien en ons sê vir julle dankie! Ons hande is te min en dit laat ons harte warm klop om te sien hoe almal met die vuur van God hierdie nuwe siele bedien het! “We burn Rubber not Souls!”
Toe was dit weer oppak tyd en al het ons liggame geroep vir ‘n bietjie rus, het die werk van God ons weer geroep na ons volgende bedieningspunt!

THE REST OF ‘fbUR LIFE;

Ons het ’n Crossroad Bikers Church Netwerk vergadering gehad en dit was ook vir ons ’n groot voorreg om 8 pastore te orden onder Crossroad Ministries in die Netwerk!

Ons verwelkom vir:

Ps Christiaan Joubert (Smokey) van Pretoria Bikers Church

Ps Cameron McKenzie van Pretoria Bikers Church, hulle 2 sal saam met die Senior Pastor, Cobus Siebrits in hierdie gemeente bedien.

Ps Johan Meintjes, Senior Pastor van Stellaland Bikers Church en          Ps Elize Meintjes as hulp pastoor saam met hom in Vryburg.

Ps Wynand Viviers, Senior Pastor van Vaal Triangle Bikers Church asook sy vrou, Ps Ronel Viviers as hulp pastoor.

Ps Brett McDermid, senior pastoor van die East Rand Bikers Church in Gauteng asook Ps Thys Swanepoel as hulp pastoor in die West Rand Bikers Church waar Ps Johan van Eck die senior pastor is.

Ons herken en erken die salwing van God op julle lewens en bedieninge en sal vir julle ondersteun so vêr dit vir ons moontlik is, want SAAM gaan ons ’n groot impak maak op SA en Namibië. Namibië gaan ook spoedig deel word van die Crossroad Bikers Church Netwerk! 

Ons verwelkom ook vir Ps Pierre & Ronel Maree van Maritzburg Bikers Church in Kwazulu Natal! Welcome on board! Hulle het ook hul eerste diens gehou op 19 Junie 2011. Pierre is die Nationale President van Messiah Disciples. Besoek ook gerus Pierre se facebook vir meer info!

Ons wil ook baie dankie sê vir ons Netwerk Koordineerder, Japie Alberts wat vir ons ’n onmisbare groot steunpilaar is met die vormings van strukture en fondasie legging in ons Netwerk. Dankie Japie, jy is deur God gestuur vir ’n tyd soos hierdie!  Amen!
Ons is in die proses om Nationale, maar ook Internationale affiliasie te kry by die Suid Afrikaanse Raad van Kerke en glo dat die Here besig is om ’n groot belofte wat hy al vir ons in 1996 gegee het en ook deur Betsie in 2008 (gaan luister gerus op ons website daarna) nou in vervulling te laat gaan! Ons gee God al die eer en alhoewel ons besef dat die druk al hoe groter raak, weet ons dat God ook vir ons die hande en voete gaan gee om te help sodat die Koninkryk uitgebrei kan word tot aan die uithoeke van die aarde!

Vir die van julle wat die Bike SA lees, gaan loer gerus op Bl 48 waar ons CBCN Netwerk en ons Zambesi Outreach gepubliseer is! Dankie aan Simon van Bike SA vir die plasing van hierdie artikel!

Dit was bibberend koud, maar dit het die bikers van die North West Bikers Church en passievolle vriende nie afgeskrik om straat toe te gaan nie! Ons het op die Midas Parkeerterrein in Klerksdorp sop, komberse en klere uitgedeel vir straatkinders en hawelose mense. Dit is in ’n redelike rooilig gebied en ons trane het kort-kort geloop as ons gesien het in watter haglike toestande mense probeer om siel en liggaam aanmekaar te hou.
Dankie aan elkeen wat bygedra het om hierdie aand ’n sukses te maak. Dankie vir julle liefde en toewyding. Dis was great om 102 bikers en vriende saam te sien werk om vir hierdie mense net ’n bietjie van Jesus se liefde te wys! Dankie vir elkeen se bydrae, dit was die moeite werd!

Dit was Francois se tema vir sy diens Sondag 19 Junie in Klerksdorp en ek haal ’n uitreksel uit sy boodskap aan:

Moet nie toelaat  dat jou lewensstyl om in hierdie belangrike dorp en in hierdie  belangrike straat en in hierdie belangrike huis en in hierdie belangrike motor en in hierdie belangrike werk jou lewe verwoes nie. 

Daar is so baie mense wat sukses nagejaag het dat hulle hulle families hulle huwelike hulle gesondheid en selfs hulle sinvolheid verloor het.

Daar is ‘n prys op sukses!

Sukses is dit wat God bestem het wat jy moet bekom, sodat jy Sy wil  suksesvol kan uitleef op aarde.

Wanneer jy weet dat dit wat ek doen het God vir my gevra om te doen en Hy het my bekwaam gestel om dit te doen met my hele hart.

Johannes 10:10  Die dief kom net om te steel en te slag en te verwoes. (die dief fokus op jou Lewensstyl)  “Ek het gekom, dat hulle lewe en oorvloed kan hê.” 

Sukses in ‘n proses van toegewydheid en vasberadenheid en jy moet jouself daagliks voorberei vir die 

sukses wat na jou kant toe kom.

PHAKISA WELKOM 25 JUNIE

Ons is Saterdag vroegdag uit Orkney uit vir nog ’n vol naweek! René het by die huis gebly ter wille van haar gesondheid, want glo my, die weer was op sneeupunt, maar Sonja het haar ondersteuning aangebied vir die naweek en ons eerste bedieningspunt was in Welkom by Phakisa!

Stunters 4 Christ het 2 vertonings gedoen waartydens ek die Woord verkondig het en ons was so verbaas om aan die einde van die dag te sien hoeveel mense ten spyte van die koue, uitkom om hul harte vir Jesus te gee! Daar was ongeveer 14 mense wat hul lewens vir Jesus gegee het en ons het so 18h00 die aand vertrek van Welkom af na Pretoria vir die Sondag se bediening by Que Sera. 

[image: image19.jpg]


KRUISPAD EN SOLE PURPOSE BEDIEN BY QUE SERA 26 JUNIE Toe ons tien uur die aand by Que Sera aankom, was die weer snerpend koud en die wind het geswiep om die wit Isuzutjie! Daar het Tony en Jackie ons ingewag en toe gesels ons land en sand tot middernag! Uiteindelik het ons gaan slaap om net weer vroeg die Sondagoggend die ablusieblokke te gaan opsoek. Eish, dit was nie pret nie. Skeer was uit en dit was net so ’n vinnige doop sessie! 

Ons diens het 10h00 begin en my boodskap was maar straight forward... God wil jou lam bene herstel sodat jy weer met die Koning se Boodskap kan loop! Hierdie boodskap het ek al ‘n paar keer bedien by vorige plekke, maar daar lê vir my ‘n krag in hierdie woord opgesluit en ek hoop om binnekort dit ook op DVD te kan sit. Daar sit soveel mense by hul huise deesdae wat nie meer God wil dien nie omdat hul “oppassers” hul laat val het. Gaan lees die verhaal van Koning Dawid in 2 Samuel 9 waar Dawid vra wie is daar van die huis van Saul oor wat hy kan seën. Heeltemal teenstrydig met die tradisie van daardie tyd waar die nuwe koning AL die ou koning se familie uitwis sodat dit nie sy troon sal bedreig nie! Hulle bring Jonatan se seun Mefiboset na hom toe wat lam was in albei sy bene omdat sy oppasser hom laat val het toe hulle haastig moes vlug (2 Sam 4:4). Dawid gee vir hom ALLES terug wat aan sy oupa Saul en sy pa Jonatan behoort het. God wil jou lam bene herstel en vir jou teruggee wat aan jou behoort! Al het jy hoe seergekry in die lewe of in die kerk, God wil jou lam bene herstel en Hy doen dit deur Sy Heilige Gees! Handelinge 3:6  Maar Petrus sê: Silwer en goud het ek nie; maar wat ek het, dit gee ek vir jou: In die Naam van Jesus Christus, die Nasaréner, staan op en loop! Slegs as jy aangedoen word met die krag van God se Heilige Gees, sal jy instaat wees om op te staan en weer te loop.Hallelujah!!

6 Manne laat hulle doop!!

Terwyl Francois en Sonja in Welkom en Pretoria was, het ons 22 manne op ‘n mannekamp gehad die 24-26ste Junie by die Bloemhof dam en die getuienisse is groot! „PAW Rally“ staan vir Praise & Worship Rally vir die wat gewonder het en die leeupoot simboliseer die Leeu uit die Stam van Judah!
Ons wil dankie sê vir Jan Dup wat gehelp het dat die reëlings vlot verloop het en vir Tom McMurray wat die chef was vir die naweek. Ook vir Adriaan Classens van Palm Gemeente in Klerksdorp wat die sessies aangebied het. Die manne sien uit om te groei en 6 het hulle laat doop...niks bang vir die koue nie! Manne, ons maak weer so!!

Ons het gedink dis sommer gou-gou, maar hierdie is beslis ’n opelug sleepwa wat geen mens sal kan miskyk nie! Ons is in die laaste fase en die elektrisiteit en beligting, matte, seile en signwriting lê nou voor! Ons vertrou regtig die Here vir die laaste R10 000 om alles klaar te maak en die laaste afrondingswerk te doen! Ons kan egter net die Here loof vir die groot voorsiening wat Hy reeds gestuur het sodat ons die staalwerk, aste, wiele ens kon klaar bou. Dis ’n redelike gewigtige wa (1.6Ton!) en ons kyk groot-oog na ons Isuzutjie... ons sal beslis nie die oop pad kan aandurf met die trailer agter hom nie en nou sal ons nog harder moet begin om God te vertrou vir daai Sprinter bussie wat al laaaaankal ons hartsnare roer!
Ons wil graag die 16 Julie ons eerste opelugdiens in Parys doen met die trailer asook ons NW Bikers Church se 2de Verjaarsdag viering op Sondag 17de Julie! Dankie Abba Vader vir U voorsiening en guns met die bou van hierdie Kruispad wa! Loof U Naam, want U is goed, U goedertierendheid is tot in alle ewigheid en U beloftes sal vir ewig standhou! U Woord is getrou van geslag tot geslag!
[image: image24.emf]     

PROFETIESE VROUEKAMP 2011         Deo Gloria, Barkley West
Jubilee Prys Slegs R220 per vrou!

Jubilee is die jaar waarin skuld afgeskryf word! Jesus Christus, die ram wat voorsien is, maak jou vry van alle skuld! Waar die Gees van God is, daar is VRYHEID! 
Boek vandag al jou plek!

Ons probeer werklik hierdie kamp so bekostigbaar moontlik maak (werklike kostes per vrou beloop R350 alhoewel ons slegs R220 vra) en tans borg ons vroue wat nie vervoer het nie @ R120 per vrou. Ons het reeds 2 busse vol (120 vroue!) wat beteken dat ons dringende borge nodig het vir die vervoer, maar ook vir die kostes van die kamp.
Ons wil egter vir julle ’n sms publiseer wat ons ’n paar dae gelede ontvang het van ’n vrou wat ook wil kamp toe gaan, maar dit nie kan bekostig nie:


“ René, weet jy my verlede is baie erg. Net ’n bietjie agtergrond. My pa het my molesteer vandat ek 4 was en toe ek 10 is, toe verkrag hy my. Ek was op 12 en 15jr swanger met my pa se kinders, moes gaan vir aborsies. Op 16 het ek myself probeer skiet. Op 18 het ek weer swanger geraak met my pa se kind. Ek het die baba gehad. ’n Aar het in haar kop gebars en sy is breindood verklaar. Ek moes die masjiene afsit toe vat my ma die kind en offer haar vir satan. Toe begin ek ook in satanisme deelneem en was op dwelms tot my ouma my op 19 jr rehab toe gevat het vir 3 mnde. Die lys gaan aan. Ek het Jesus so nodig.”
Vanoggend het ek ’n sms gekry dat sy nie meer wou lewe nie, min het ek geweet sy het toe alreeds ’n oordosis pille gedrink. Ek het egter in daardie tyd ernstig in tale gebid tot God onbewus van haar situasie en sy is deurgehaal. Prys God! Ek vat haar kamp toe en ek weet God gaan haar heelmaak!

As jy ’n vrou soos hierdie vroutjie hierbo wil borg, en glo my, daar is baie van hulle wat Jesaja 61 se vrylating (Jubilee) so nodig het:

Crossroad Gospel Message First National Bank: 62016730865 Branch Code: 230102

Jy kan aanlyn registreer: 

www.crossroad-ministries.co.za/registration_form.html
of skakel ons by die nommers bo aan ons nuusbrief!

Liefste Kruispad Koning,

Met jou finansies het jy letterlik al 100de siele gewen vir God se Koninkryk!
Ons kan net uit ons harte dankie sê vir jul getrouheid en gehoorsaamheid. Die gety het gedraai, dit is tyd vir BLESSINGS & HARVESTS! Geniet elke oomblik daarvan! 

Ons het egter konings verloor langs die pad, maar ons sien dit ook as saad wat ons gesaai het en weet dat God weer konings in hul plek sal oprig 30,60 & 100 voudig!

Dankie aan elke KRUISPAD KONING wat ons bediening beskerm deur jou finansies en gebede! As jy graag ’n KRUISPAD KONING wil word, kontak ons asb of besoek ons website 
www.crossroad-ministries.co.za 

PARYS 16 JULIE 2011
Hier kom nou ’n lekker fees wat jy beslis alles in jou vermoeë moet doen om deel te wees!
Die pannekoeke gaan lekker dun met baie bruin suiker wees, daar gaan gekuier word oor ’n vuurtjie om die ergste koue te keer en ons gaan sing en God se Naam uitbasuin oor Parys!
Ons is so dankbaar om kunstenaars soos Tony Steyn & Leon Werner daar te hê asook Inspirit van Hartwater wat ons sing dat al jou hare op jou lyf regop staan van die salwing! Daar is nog vele meer en ons gaan behoorlik ’n hoeksteen fees lê wat heel moontlik ’n jaarlikse instelling in Parys mag word....

As daar dalk nog Geestelike Kunstenaars is wat graag wil deelwees, kontak asb vir Francois by 079 498 6099 of ons kantoor by (018) 473 5354.

Stunters 4 Christ gaan ook die dag vir ons 2 optredes doen terwyl Francois die Woord gaan bedien en ons vertrou die Here vir ’n hele klomp nuwe siele!!!!

As jy ’n stalletjie wil opsit, kontak vir Crizan. Haar nommer verskyn op hierlangsaan!

BAIE GELUK AAN ONS VERJAARSDAG SEUN!!

Gebore 63/07/02 in Pretoria al het hy sy lewe lank in Suidwes gebly...hy bly ’n bloubul al skree hy soms vir die Lions!

My engel, my vriend, die liefde van my lewe.... dankie vir wie jy is en dat jy altyd nederig bly as man van God. Dit is vir my ’n Goddelike voorreg om jou vrou te wees en ek sien elke dag watter wonderlike plan God vir ons 2 se lewens het.
Ek wil vandag die guns en seën van God opnuut oor jou gebied en aan jou hals vasbind. Jy is nou maar eenmaal ’n geseënde van die Here!

Jou Blond xxxx
VOLGENDE NW BIKERS CHURCH WORKSHOP: 3 JULIE 2011 @ 09H00, MAYFAIR VILLAGE (op die R30 pad tussen Klerksdorp en Orkney) www.nwbikerschurch.co.za
(Num 6:24-26 NLT)

May the LORD bless you and protect you.

May the LORD smile on you and be gracious to you.

May the LORD show you his favor and give you his peace.'

SHALOM!!


Francois & René

Luke 14:23 "The master said, 'Then go to the country roads. Whoever you find, drag them in. I want my house full!





























































































































